
	Konkurentski zahtjev za dostavu  ponuda


Broj: P3-408/13
Sarajevo, 10. januar 2014. godine
„naziv ponuđača”
adresa
poštanski broj i grad
broj telefona/faksa
PREDMET: 
Konkurentski zahtjev za dostavu ponuda za odabir najpovoljnije ponude za nabavku aviokarata za potrebe Ustavnog suda Bosne i Hercegovine 

Poštovani,

U ime Ustavnog suda Bosne i Hercegovine, pozivam Vas da dostavite ponudu u postupku konkurentskog zahtjeva za dostavu ponuda. Procedura javne nabavke će se obaviti u skladu sa Zakonom o javnim nabavkama Bosne i Hercegovine (“Službeni glasnik BiH“ br. 49/04, 19/05, 52/05, 8/06, 24/06, 70/06, 12/09, 81/09, 60/10, 43/11 i 47/11) i podzakonskim aktima koji su doneseni u skladu sa Zakonom i ovom tenderskom dokumentacijom.

1. Predmet nabavke
Predmet javne nabavke je nabavka aviokarata za potrebe Ustavnog suda Bosne i Hercegovine. 
Usluge osiguranja aviokarata podrazumijevaju:

· izdavanje aviokarata na ekonomskoj klasi za sve destinacije po najboljim uvjetima sa najboljom i najekonomičnijom vezom i najbržom daljom konekcijom;

· ponudu najniže raspoložive cijene u vrijeme vršenja rezervacije i osiguranje popusta na aviokarte;

· ponudu više opcija za let kad god je to moguće;

· izdavanje PTA (unaprijed plaćene) karte radi osiguranja da se karta izda na udaljenoj lokaciji, tj. u cijelom svijetu;

· davanje informacija o redovima letenja i cijenama, transferu i vizama;

· pružanje pomoći u organizaciji poslovnih putovanja i smještaja;

· ponudu alternativne rute u okviru propisa putovanja, te ponudu mogućih alternativnih nižih promotivnih cijena;

· izdavati refundabilne karte i ukazivati na moguće posljedice u slučaju otkazivanja leta, propuštanja ili izmjene leta, u skladu sa pravilima odabrane tarife za konkretan let, te u slučaju pravovremenog eventualnog otkazivanja putovanja (48 sati prije vremena ugovorenog leta) fakturisati samo penale u skladu sa tarifama odabrane avio kompanije koje moraju jasno naznačiti prilikom izdavanja karte;  

· osiguranje fleksibilnog radnog vremena i mogućnost kontakta i poslije radnog vremena, tj. 24 sata na dan, i u dane kada se ne radi, kao i osiguranje prioriteta prilikom pružanja usluga koje su predmet nabavke;

· besplatna dostava aviokarata elektronskom poštom ili na adresu naručioca usluga, odnosno na drugu udaljenu lokaciju u svijetu u skladu sa zahtjevom naručioca bez zaračunavanja dodatnih troškova;

· odgodu plaćanja faktura za izdate aviokarte minimalno 7 (sedam) dana nakon realizacije leta.

Ugovor za navedene usluge će biti zaključen u skladu sa članom 39. Zakona o javnim nabavkama BiH, na period od 12 mjeseci od dana zaključenja ugovora, odnosno do zaključenja novog ugovora. 
Napomena: Dobavljač sa kojim bude zaključen ugovor je dužan za svaki zahtjev koji dobije od ugovornog organa dostaviti najmanje 3 (tri) opcije za traženu destinaciju od najmanje 3 (tri) različite aviokompanije kad god je to moguće. Ukoliko za svaki zahtjev za isporuku aviokarata ne dostavi tri opcije za traženu destinaciju od najmanje 3 (tri) aviokompanije, ugovorni organ zadržava pravo da traži obrazloženje od dobavljača i, eventualno, raskine ugovor ukoliko obrazloženje nije opravdano.
NAPOMENA: Ugovorni organ zadržava pravo kontrole izdatih karata i provjere cijena za izdate karte putem zahtjeva za dostavu tiket-karte iz sistema ili putem aviokompanije kod koje je izdata karta. 
U slučaju da se cijena provjerene karte ne slaže za cijenom izdate karte koja je naplaćena ugovornom organu, ugovorni organ ima pravo raskinuti ugovor u roku od 15 dana uz prethodnu pismenu najavu.
2. Uvjeti za učestvovanje i potrebni dokazi
Da bi učestvovali u proceduri javnih nabavki, dobavljači treba da dostave sljedeće dokaze:  

-
aktuelni izvod iz sudskog registra kao dokaz o registraciji za obavljanje profesionalne djelatnosti i/ili registraciju u relevantnim profesionalnim ili trgovačkim registrima,
· uvjerenje koje je izdao ovlašteni organ u BiH radi dokazivanja da je ispunio obaveze u vezi sa plaćanjem poreza, a koje obuhvata direktne i indirektne poreze,
· dokaz da koriste jedan od programa za prodaju aviokarata, tj. ovjerenu fotokopiju dozvole za pristup programu ili sličan dokaz iz kojeg se vidi potvrda da ispunjavaju ovaj zahtjev,
· važeću licencu IATA za prodaju aviokarata ili ugovor o poslovno-tehničkoj saradnji sa drugom agencijom koja ima licencu IATA i, u tom slučaju, uz ugovor ste dužni dostaviti kopiju licence agencije IATA sa kojom imate ugovor kao dokaz da ste ovlašteni ili licencirani za prodaju aviokarata od IATA.
Dokazi moraju biti originali ili ovjerene fotokopije ne starije od tri mjeseca. Uvjerenja moraju odražavati stanje na dan dobijanja potvrde. 
3. Zahtjevi u vezi s jezikom
Ponuda, svi dokumenti i prepiska u vezi sa ponudom moraju biti napisani na jednom od službenih jezika u Bosni i Hercegovini. 

4. Priprema ponuda
Ponuđači snose sve troškove u vezi sa pripremom i dostavljanjem svojih ponuda. Ustavni sud nije odgovoran, niti dužan snositi te troškove.

Dobavljač treba popuniti obrazac za cijenu ponude koji se nalazi u prilogu ovog zahtjeva. Dobavljači su dužni dostaviti jedinstvenu cijenu, odnosno jedinstvenu cijenu naknade za sve letove, bez razdvajanja na evropske i daleke destinacije. 

Sve cijene treba da budu navedene u KM, bez pripadajućih indirektnih poreza.
Dobavljač će navesti ukupan iznos ponude za svoje usluge (bez pripadajućih indirektnih poreza).

Cijena koju navede dobavljač neće se mijenjati u toku izvršenja ugovora i ne podliježe bilo kakvim promjenama. Ugovorni organ će kao neprihvatljivu odbiti onu ponudu koja sadrži cijenu koja se može prilagođavati, a koja nije u skladu sa ovim stavom.
Ponude se dostavljaju na sljedeću adresu: Ustavni sud Bosne i Hercegovine, Ulica reisa Džemaludina Čauševića 6/III, 71000 Sarajevo, do ponedjeljka, 20. januara 2014. godine, do 12 sati. Ponuda treba biti otkucana ili napisana neizbrisivom tintom. Svi listovi ponude moraju biti čvrsto uvezani (jamstvenikom) sa označenim stranicama. Svi listovi ponude treba da budu parafirani ili potpisani od lica, odnosno lica koja su ovlaštena da zastupaju dobavljača. Sve dopune i izmjene ponude moraju biti čitljive i parafirane od ovlaštenih lica. Osim toga, u slučaju da ponudu dostavlja grupa ponuđača, uz ponudu se mora dostaviti i punomoć kojom se navedena lica ovlašćuju da predstavljaju grupu ponuđača u toku postupka nabavke (punomoć može, također, sadržavati i ovlaštenje za potpisivanje ugovora).

Napomena: Pod čvrsto uvezanim listovima smatra se  ukoričena ponuda, kao i način da se stranice ponude prošiju  jamstvenikom, a oba kraja jamstvenika zavežu i na posljednjoj strani pričvrste naljepnicom na koju se otisne pečat ponuđača ili pečatnim voskom sa suhim žigom.

Navedeni uvjeti su neophodni radi otklanjanja eventualne sumnje u pogledu potpunosti dostavljenih dokumenata i njihove autentičnosti.

Ugovorni organ zadržava pravo da prilikom utvrđivanja validnosti dokumenata, odnosno analize ponuda, primjenom člana 14. Uputstva o primjeni Zakona o javnim nabavkama BiH ("Službeni glasnik BiH" br. 3/05 i 24/09), a radi olakšanja procesa ispitivanja, ocjene i poređenja ponuda, naknadno pismeno zatraži dodatne informacije koje ne smiju predstavljati izmjenu ponude, niti bitni aspekt ponude, odnosno da može prihvatiti ponudu koja sadrži greške ili propuste koji se mogu ispraviti, a time se ne mijenja bitni aspekt ponude, niti narušava konkurencija.
Ponuđač dostavlja ponudu koja treba biti zapečaćena u neprovidnoj koverti sa pečatom ili potpisom ponuđača, imenom i adresom ponuđača, na kojoj će pisati: „Nabavka aviokarata - ne otvaraj do 20. januara 2014. godine do 12 sati.”
Ponuđači mogu izmijeniti ili povući svoje ponude pod uvjetom da se izmjene ili povlačenje ponude dogodi prije isteka roka za dostavljanje ponuda. Ustavni sud mora biti obaviješten u pisanoj formi i o izmjenama i o povlačenju ponude prije isteka roka za podnošenje ponuda. Na koverti u kojoj se nalazi izjava ponuđača treba pisati sljedeće: “IZMJENE PONUDE” ili “POVLAČENJE PONUDE”. 

5. Rok za dostavljanje ponuda
Rok za dostavljanje ponuda ističe u ponedjeljak, 20. januara 2014. godine, u 12 sati.

6. Kriterij za dodjelu ugovora i cijena
Ugovor se dodjeljuje ponuđaču na osnovu kriterija najniže cijene ponude koja je tehnički zadovoljavajuća. Ponuđači mogu ponuditi samo jednu cijenu i ne mogu je mijenjati. O cijeni se neće pregovarati. Ponuđači su dužni popuniti sve kolone predviđene u obrascu za cijenu ponude. U suprotnom, njihove ponude će se smatrati neprihvatljivim i neće biti razmatrane. 
7. Obavještenje o dodjeli
Ponuđači će biti obaviješteni o rezultatima postupka za dodjelu ugovora najkasnije u roku od sedam dana od dana donošenja odluke o izboru najpovoljnijeg ponuđača.

8. Informacije o zaštiti prava ponuđača
U slučaju da je Ustavni sud u toku postupka javne nabavke izvršio povredu odredaba Zakona ili podzakonskih akata, imate pravo uložiti prigovor Ustavnom sudu, u pisanoj formi, u roku od 5 (pet) dana od dana prijema obavijesti o rezultatima, odnosno od dana kada ste saznali za povredu, ali ne kasnije od  1 (jedne) godine od dana kada je navodna povreda učinjena. 


Generalni sekretar 


Ustavnog suda Bosne i Hercegovine

Zdravko Đuričić

R. DŽ. Čauševića 6/III, 71000 Sarajevo
tel:

 +387 33 251 226

fax:

+ 387 33 561 134

web:

 www.ustavnisud.ba
email:

sud@ustavnisud.ba

OBRAZAC ZA CIJENU PONUDE
Naziv dobavljača: ___________________________________

Ponuda br. _________________________________________

Datum: _______________________

	1
	2
	3

	Opis usluge
	Cijena  naknade za prodaju aviokarata (TSC)
	Popust na naknadu za prodaju aviokarata izražen u procentima (%) 

	Usluge prodaje aviokarata (TSC)

	
	

	UKUPNO CIJENA PONUDE
(2-3) izražena brojčano u KM i riječima

	


Predviđena godišnja količina: oko 40 karata u zavisnosti od potreba ugovornog organa
Napomena:

1. Cijene moraju biti izražene u KM bez pripadajućeg indirektnog poreza. Svaka stavka iz obrasca mora se popuniti. Nepotpuno popunjen obrazac za cijenu ponude neće biti razmatran i smatrat će se neprihvatljivim. 
2. Ponuđač svojim potpisom ove specifikacije potvrđuje da je upoznat sa svim uvjetima nabavke. 

3. Ponuđač svojim potpisom ove specifikacije potvrđuje da je upoznat da je dužan dostaviti ponudu po svim tačkama.

4. Uz obrazac za cijenu ponude ponuđač je dužan dostaviti potpisanu i ovjerenu izjavu koja se nalazi u prilogu ovog konkurentskog zahtjeva. 

Potpis i pečat dobavljača__________________________

Ponuđač: __________________
Datum: _____________

IZJAVA
Ovom izjavom dobavljač se obavezuje: 

1. da će u skladu sa odredbama konkurentskog zahtjeva usluge pružati sukcesivno i kontinuirano u skladu sa pojedinačnim zahtjevima ugovornog organa;

2. da će izdavati aviokarte na ekonomskoj klasi za sve destinacije po najboljim uvjetima sa najboljom i najekonomičnijom vezom i najbržom daljom konekcijom;

3. da će besplatno dostavljati aviokarte elektronskom poštom ili na adresu naručioca usluga, odnosno na drugu udaljenu lokaciju u svijetu u skladu sa zahtjevom naručioca bez zaračunavanja dodatnih troškova;

4. da će nuditi najniže raspoložive cijene u vrijeme vršenja rezervacije i osiguranje popusta na aviokarte;
5. da će ponuditi više opcija za let kad god je to moguće;

6. da će izdavati PTA (unaprijed plaćene) karte radi osiguranja da se karta izda na udaljenoj lokaciji, tj. u cijelom svijetu;

7. da će davati informacije o redovima letenja i cijenama, transferu i vizama;

8. da će pružati pomoć u organizaciji poslovnih putovanja i smještaja;

9. da će nuditi alternativne rute u okviru propisa putovanja, te nuditi moguće alternative nižih promotivnih cijena;

10. da će rezervisati refundabilne karte i ukazivati na moguće posljedice u slučaju otkazivanja leta, propuštanja ili izmjene leta u skladu sa pravilima odabrane tarife za konkretan let, te u slučaju pravovremenog eventualnog otkazivanja putovanja (48 sati prije vremena ugovorenog leta) fakturisati samo penale u skladu sa tarifama odabrane avio kompanije koje moraju jasno naznačiti prilikom izdavanja karte;
11. da će osigurati fleksibilno radno vrijeme i mogućnost kontakta i poslije radnog vremena, tj. 24 sata na dan, i u dane kada se ne radi, kao i osiguranje prioriteta prilikom pružanja usluga koje su predmet nabavke;

12. da će se plaćanje faktura za izdate aviokarte vršiti minimalno 7 (sedam) dana nakon realizacije leta;
13. da će za svaki zahtjev koji dobije od ugovornog organa dostaviti najmanje 3 (tri) opcije za traženu destinaciju od najmanje 3(tri) različite aviokompanije kad god je to moguće. Ukoliko za svaki zahtjev za isporuku aviokarata ne dostavi tri opcije za traženu destinaciju od najmanje 3 (tri) aviokompanije, ugovorni organ zadržava pravo da traži obrazloženje od dobavljača i, eventualno, raskine ugovor ukoliko obrazloženje nije opravdano;
14. na nepromjenjivost cijena tokom ugovornog perioda;
15. da će na zahtjev ugovornog organa dostaviti tiket-kartu iz sistema za let koji nasumično odabere ugovorni organ.

Pečat i potpis dobavljača: ___________________

